
ID-DECIZJONI TA’ IMPLIMENTAZZOJNI TAL-KUMMISSJONI (UE) 2021/108
tat-28 ta’ Jannar 2021

dwar l-estensjoni tal-azzjoni li ha ¢-Centru Nazzjonali Ungeriz tas-Sahha Pubblika li tippermetti
t-tqeghid fis-suq u luzu tal-prodott bijocidali Biobor JF fkonformita mal-Artikolu 55(1) tar-
Regolament (UE) Nru 528/2012 tal-Parlament Ewropew u tal-Kunsill

(notifikata bid-dokument C(2021) 403)

(It-test bl-Ungeriz biss huwa awtentiku)

IL-KUMMISSJONI EWROPEA,
Wara li kkunsidrat it-Trattat dwar il-Funzjonament tal-Unjoni Ewropea,

Wara li kkunsidrat ir-Regolament (UE) Nru 528/2012 tal-Parlament Ewropew u tal-Kunsill tat-22 ta’ Mejju 2012 dwar
it-tqeghid fis-suq u l-uzu tal-prodotti bijoc¢idali (), u b’mod partikolari t-tielet subparagrafu tal-Artikolu 55(1) tieghu,

Billi:

(1) Fid-29 ta’ Gunju 2020, i¢-Centru Nazzjonali Ungeriz tas-Sahha Pubblika (‘l-awtoritd kompetenti”) adotta decizjoni
fkonformita mal-ewwel subparagrafu tal-Artikolu 55(1) tar-Regolament (UE) Nru 528/2012 biex ikun permess
it-tqeghid fis-suq u l-uzu tal-prodott bijoc¢idali Biobor JF ghat-trattament antimikrobiku tat-tankijiet tal-karburant u
tas-sistemi tal-karburant tal-ingenji tal-ajru (“l-azzjoni”) sas-26 ta’ Dicembru 2020. L-awtorita kompetenti gharrfet
lill-Kummissjoni u lill-awtoritajiet kompetenti tal-Istati Membri l-ohra bl-azzjoni u l-gustifikazzjoni taghha,
fkonformita mat-tieni subparagrafu tal-Artikolu 55(1) ta’ dak ir-Regolament.

(2)  Skont it-taghrif li tat -awtorita kompetenti, l-azzjoni kienet mehtiega sabiex tithares is-sahha pubblika. I-kontami-
nazzjoni mikrobijologika tat-tankijiet u tas-sistemi tal-karburant tal-ingenji tal-ajru tista’ twassal ghal funzjonament
hazin tal-magna ta’ ingenju tal-ajru u tipperikola l-ajrunavigabbilta tieghu, u b’hekk tipperikola s-sikurezza tal-
passiggieri u tal-ekwipagg. Il-pandemija tal-COVID-19 u r-restrizzjonijiet fuq it-titjiriet li rrizultaw minnha wasslu
biex bosta ingenji tal-ajru kellhom jibqghu pparkjati temporanjament. L-immobbilta tal-ingenji tal-ajru hija fattur
aggravanti tal-kontaminazzjoni mikrobijjologika.

(3)  I-Biobor JF fih 2,2'-(1-metiltrimetilenediossi)bis-(4-metil-1,3,2-diossaborinan) (numru CAS 2665-13-6) u 2,2
ossibis (4,4,6-trimetil-1,3,2-diossaborinan) (numru CAS 14697-50-8), li huma sustanzi attivi ghall-uzu fil-prodotti
bijocidali tat-tip ta’ prodott 6 bhala preservattivi tal-prodotti waqt il-hzin, kif iddefinit fl-Anness V tar-Regolament
(UE) Nru 528/2012. Billi dawk is-sustanzi attivi mhumiex elenkati fl-Anness II tar-Regolament ta’ Delega tal-
Kummissjoni (UE) Nru 1062/2014 (3, mhumiex inkluzi fil-hidma tal-ezami sistematiku tas-sustanzi attivi ezistenti
kollha li jinsabu fil-prodotti bijo¢idali msemmija fir-Regolament (UE) Nru 528/2012. Ghalhekk, 1-Artikolu 89 ta’
dak ir-Regolament ma japplikax ghalihom u jridu jigu vvalutati u approvati gabel ma l-prodotti bijocidali li jkun
fihom minnhom ikunu jistghu jigu awtorizzati fil-livell nazzjonali wkoll.

(4)  Fil-5 ta’ Ottubru 2020, il-Kummissjoni rceviet talba motivata minghand l-awtorita kompetenti biex tigi estiza
l-azzjoni fkonformita mat-tielet subparagrafu tal-Artikolu 55(1) tar-Regolament (UE) Nru 528/2012. It-talba
motivata saret minhabba thassib li s-sikurezza tat-trasport tal-ajru tista’ tibga’ pperikolata minhabba
l-kontaminazzjoni mikrobijologika tat-tankijiet u tas-sistemi tal-karburant tal-ingenji tal-arju wara
s-26 ta’ Dicembru 2020, u fuq l-argument li I-Biobor JF huwa essenzjali biex jikkontrolla din il-kontaminazzjoni
mikrobijologika.

() GUL167,27.6.2012,p. 1.

() Ir-Regolament ta’ Delega tal-Kummissjoni (UE) Nru 1062/2014 tal-4 ta’ Awwissu 2014 dwar il-programm ta' hidma ghall-
evalwazzjoni sistematika tas-sustanzi attivi bijocidali kollha li jezistu fil-prodotti bijocidali msemmijin fir-Regolament (UE)
Nru 528/2012 tal-Parlament Ewropew u tal-Kunsill (GU L 294 10.10.2014, p. 1).

(5)  Skont it-taghrif li tat l-awtorita kompetenti, l-uniku prodott bijocidali alternattiv irrakkomandat mill-manifatturi tal-
ingenji tal-ajru u tal-magni ghat-trattament tal-kontaminazzjoni mikrobijjologika (il-Kathon™ FP 1.5) gie rtirat mis-
suq fMarzu tal-2020 minhabba anomaliji serji fl-imgiba tal-magni li gew osservati wara t-trattament b'dak
il-prodott.

(6)  Kif indikat mill-awtoritd kompetenti, it-trattament mekkaniku tal-kontaminazzjoni mikrobijologika tat-tankijiet u
tas-sistemi tal-karburant tal-ingenji tal-ajru mhux dejjem ikun possibbli. Barra minn hekk, dan ghandu jigi evitat
peress li jesponi lill-haddiema ghal gassijiet tossici.

(7)  Skont it-taghrif li tat l-awtorita kompetenti, il-manifattur tal-Biobor JF ha passi biex il-prodott jigi awtorizzat b'mod
regolari, u fil-futur qarib mistennija titressaq applikazzjoni ghall-approvazzjoni tas-sustanzi attivi li fih.
L-approvazzjoni tas-sustanzi attivi u l-awtorizzazzjoni sussegwenti tal-prodott bijocidali jkunu soluzzjoni
permanenti ghall-futur, izda jehtieg tul ta’ Zmien sinifikanti biex dawk il-proceduri jitlestew.

(8)  Peress li jekk ma jsirx kontroll tal-kontaminazzjoni mikrobijologika tat-tankijiet u tas-sistemi tal-karburant tal-
ingenji tal-ajru tista’ tkun ipperikolata s-sikurezza tat-trasport bl-ajru, u billi dak il-periklu ma jistax jitrazzan sew
bl-uzu ta’ prodott bijocidali iehor jew b'mezzi ohra, jixraq li l-awtorita kompetenti tithalla testendi l-azzjoni.

(9)  Meta wiehed iqis li l-azzjoni ilha li skadiet mis-26 ta’ Dicembru 2020, jenhtieg li din id-Decizjoni jkollha effett
retroattiv.

(10) Il-mizuri previsti f'din id-Decizjoni huma konformi mal-opinjoni tal-Kumitat Permanenti dwar il-Prodotti Bijocidali,
ADOTTAT DIN ID-DECIZJONI:

Artikolu 1
I¢-Centru Nazzjonali Ungeriz tas-Sahha Pubblika jista’ jestendi l-azzjoni li tippermetti t-tqeghid fis-suq u l-uzu tal-prodott
bijocidali Biobor JF ghat-trattament antimikrobiku tat-tankijiet u tas-sistemi tal-karburant tal-ingenji tal-ajru sat-
30 ta’ Gunju 2022.

Artikolu 2
Din id-De¢izjoni hija indirizzata li¢-Centru Nazzjonali Ungeriz tas-Sahha Pubblika.

Ghandha tapplika mis-27 ta’ Dicembru 2020.

Maghmul fi Brussell, it-28 ta’ Jannar 2021.

Ghall-Kummissjoni
Stella KYRIAKIDES
Membru tal-Kummissjoni

